
Bukit Mertajam: Tabung Ama-
nah Konservasi Sumber Asli Na-
sional (NCTF) di bawah Kemen-
terian Sumber Asli dan Keles-
tarian Alam (NRES) membiayai
117 projek konservasi membabit-
kan peruntukan RM22.59 juta.
Menterinya, Nik Nazmi Nik

Ahmad, berkata daripada jum-
lah itu, 72 projek dalam pering-
kat pelaksanaan dengan komit-
men pembiayaan RM6.59 juta,
manakala 35 telah selesai de-
ngan peruntukan RM14.2 juta.
“Satu daripada projek yang se-

lesai ialah Conservation of Se-
ladang in the Royal Belum State
Park (RBSP) - Temenggor Forest
Reserve Complex, dilaksanakan
pertubuhan bukan kerajaan
Borneo Rhino Alliance (BORA)
dengan kerjasama Jabatan Per-
lindungan Hidupan Liar dan Ta-
man Negara (Perhilitan), diang-
kat ke mesyuarat Majlis Biodi-
versiti Negara Kedua.
“Mesyuarat itu telah mengik-

tiraf seladang sebagai spesies te-
rancamyangmempunyai kepen-

tingan negara dan Pelan Pengu-
rusanKonservasi Seladang akan
dibangunkan bagimenstabilkan
populasi haiwan itu,” katanya
dalam ucapan penutup Bengkel
Eksplorasi Biologi (Avian) ber-
sama Komuniti Seberang Perai
di Cheruk Tokun di sini, sema-
lam.

Teks ucapan Nik Nazmi di-
bacakan Ketua Pengarah Insti-
tut Penyelidikan Perhutanan
Malaysia (FRIM), Datuk Dr Is-
mail Parlan.
Bengkel itu dilaksanakan ha-

sil kerjasama antara Think City
selaku penyumbang dana mela-
lui Geran Pekan Seberang Perai

denganNESTdanpelaksana ser-
ta Majlis Bandaraya Seberang
Perai yang memberi sokongan
dari segi perancangan bandar
lestari.
Nik Nazmi berkata, data Ke-

satuan Antarabangsa bagi Pe-
muliharaan Alam Semula Jadi
(IUCN) dan Perhilitan menda-
pati burung yang telah pupus
sekitar 1960-an ialah merak hi-
jau, manakala spesies berdepan
ancaman kepupusan kuang gu-
nung serta merak gunung.
Beliau berkata, punca kepupu-

san ialah kehilangan habitat
akibat pembalakan dan pemba-
ngunan, perdagangan harambu-
rung eksotik serta pemburuan
dan pemeliharaan haram seba-
gai haiwan peliharaan.
“Malaysiamempunyai 814 spe-

sies burung dan daripada jum-
lah itu, 697 terdapat di Seme-
nanjung, manakala 55 spesies
adalah endemik dengan 48 da-
ripadanya di Borneo (Sabah dan
Sarawak).
“Burung berperanan penting

dalam menjaga keseimbangan
alam sekitar, antaranya bertin-
dak sebagai indikator kesihatan
ekosistemdan jumlah serta jenis
burung di sesuatu kawasan me-
nunjukkan keadaan di situ sihat
atau tercemar,” katanya.
Sementara itu, Penyelaras

Avian, Dr Siti Norasikin Ismail,
berkata NEST sebelum ini be-
kerjasama dengan Shorebirds
Peninsular Malaysia Project da-
lam menjalankan aktiviti pe-
merhatian burung pantai dan
usaha itu telah menarik perha-
tian peminat serta pengkaji bu-
rung dari pelbagai latar bela-
kang, sekali gus menyemarak-
kan industri pemerhatian bu-
rung di Seberang Perai.
Beliau berkata, bagi meleng-

kapkan senarai spesies burung
yang terdapat di Seberang Perai,
NEST memulakan kajian me-
nyenaraikan burung hutan di
tiga lokasi utama iaitu Hutan
Simpanan Kekal Bukit Panchor,
Hutan Simpan Air Hitam dan
Hutan Simpan Bukit Mertajam.

Dr Ismail melihat majalah mengenai burung pada Majlis Penutup
Bengkel Eksplorasi Biologi (AVIAN) bersama Komuniti Seberang Perai,
semalam. (Foto BERNAMA)

